
OKWU MMALITE  
 

Ọ bụ na nnukwu afọojuju na ịrụsị ọrụ ike ka m ji ewepụta nnukwu mbipụta a: Nigeria 

Data Protection Act (NDP Act) bụ nke a tụgharịrị n’ọkpụrụkpụ asụsụ atọ Naịjiria (Hausa, 

Igbo na Yoruba). Atụmatụ a bụ mmalite nzọpụ ije na ịgbambọ mee ka ewu na ọkụkọ 

sonye n’ọchịchị na mgbasaozi ọha maka nchekwa ikike onye ọbụla bụ onye Naịjeria 

nwere n’o ̣̀ gbo ̣̀  dijitalụ. 

Ibinyeaka na NDP Act nke onyeisiala bụ Bola Ahmed Tinubu (GCFR) n’afọ, 2023 bụ 

nnukwu iheịrịbaama nyere ọganiihu obodo n’i ̣́bụ obodo dijitalụ. O wepụtara usoro iwu 

zuru òkè maka nchekwa data keonwe, kwalite iji data arụ ọrụ, ma jide nzuzo dịka ikike 

iwu kwadoro. Kaosinadị, idiire iwu ọbụla abụghị naanị na mmebere ya ka ọ di ̣̀ , kama ọ 

bụ na nghọta ya na ime ka o ruo ndị ọ na-echekwa aka. 

N’isi ya, nchekwa data bụ maka ùgwù, ntụkwasịobi, na ikike mmadụ. Ọ bụ maka ịgba 

mbọ hụ na nwafọ Naịjiria ọbụla (N’agbanyeghị asụsụ, ebe, maọbụ ógó 

agụmaakwụkwọ) ghọtara ikike ha nwere maka nzuzo, na etu a ga-esi eji ozi keonwe 

n’ụwa na-abawanye na dijitalụ. 

Naịjiria bụ obodo nwere ọtụtụ omenala na asụsụ dị icheiche. N’agbanyeghị ịdị icheiche 

ndị a, onye Naịjiria ọbụla na-eji asụsụ Hausa, Igbo maọbụ Yoruba akparịtaụka nke ọma. 

Site n’ịtụgharị NDP Act n’asụsụ Awụsa, Igbo na Yoruba, anyị na-ekwuke na o nweghi 

nwaafọ obodo ọbụla a gụpụrụ n’ịghọta ikike ha, tinyere na o nweghi onyenchịkwa data 

maọbụ onyemmebe data ọbụla a ga-agụpụ n’ịghọta okenọọrụ ha naanị maka 

aghọtaghị asụsụ. Ntụgharị ndị a bụ ngosipụta ọchịchị onyekwuoucheya, mgbasapụ 

anyị, na ịgbasi mbọ ike anyị n’ịhụ na o nweghi onye a gbahapụrụ n’o ̣̀ gbo ̣̀  dijitalụ a. 

Dịka anyị na-aga n’ihu n’ịgbasaozi nchekwa data keonwe na Naịjiria, mbipụta a dị 

nnukwu mkpa dịka ebe nlereanya ndịnkuzi obodo, ndịọrụ iwu, ndịnchịkwa na 

ndịmmebe data, ndịndu obodo, nakwa ndị mmadụ nkịtị. Ọ bụ nchekwube m na 

akwụkwọ a agaghị naanị akuzi kama ọ ga-enye ndị mmadụ ikike isonye nkeọma n’iwu, 

ma mekwaa ka ha chọọ maka nchekwa na nkwanye ugwu data keonwe ha 

Eji m obi m ebunye ndịntụgharị ụkpa ekele, ndịọkachamara n’iwu, ndịnleta omenala bụ 

ndị hụrụ maka nchekwaba NDP Act n’asụsụ ọbụla, Mahadum Legọọs, Meta Platforms 

Incorporated, na ndịọrụ Nigerian Data Protection Commission (NDPC). Agbammbọ ụnụ 

emeela ka Iwu a ruo n’obi na uche ǹdè kwuru ǹdè Naịjiria n’asụsụ ha maara nke ọma. 

Dịka Ị na-agụ ma n’atụgharị uche na ntụgharị a, ana m arịọ ka I cheta na nchekwa data 

abụghị naanị ihe siri ike: Ọ bụ ikike mmadụ. A na-enwe ikike ma ọ bụrụ na ó dòo anya 

n’uju. 

N’ijikọtaọnụ, ka anyị wube omenala ebe nchekwa data abụghị okenọọrụ dịịrị naanị 

gọọmenti na ụlọọrụ, kama nke onye Naịjiria ọbụla ga-esonye.  

 

Dr Vincent O. Olatunji 

National Commissioner/CEO 

Nigeria Data Protection Commission (NDPC) 

MKPỌLITE KEODEE  
 

N’ọnwa Juunu nke afọ 2023, Naịjiria hiwere Iwu Nchekwa Data ke Naịjiria (NDPA), nke 

bụ oke iwu ebumnuuche ya bụ ịhazi mmebe data keonwe, ichekwa ikike keonwe, nakwa 

imesi ọnọdụ iwu ike maka nchịkwa data. Iwu a bugoro ikike kedijitaalụ, mana 

mgbagwojuanya nke aha a kpọrọ iwu ndị a nakwa na ha dị naanị n’asụsụ Bekee mere 

ka mbanye dị ala. 

E leewe anya etu asụsụ dị ichiiche si jupụta Naịjiria nakwa na amamakwụkwọ ihe ka 

n’ọnụọgụgụ bụ n’asụsụ ọdịnala, ọ dị oke mkpa ka e mepụta NDPA n’ụdị ga-agbado 

ụkwụ n’asụsụ na omenala ndị mmadụ ga-aghọta. Kọmishọn Nchekwa Data Naijiria 

(NDPC) nakwa Ngalaba Iwu Azụmaahịa na Mmepụta nke Mahadum Legọọsị lebara 

anya na mkpa a site n’ibido ntụghari nke ọrụ NDPA, nke e bidoro site n’iji ọkpụrụkpụ 

asụsụ ọdịnala atọ nke Naịjiria – Awụsa, Igbo na Yoruba 

Ntụgharị a gụnyere akụkụ NDPA na-enyere ndị obodo aka ịghọta ikike ha, nakwa 

okenọọrụ dịịrị onye ọbụla n’ihe gbasara nchekwa data na Naịjiria. Nke a gụnyere nkọwa 

nke ọkpụrụkpụ echiche dịka data keonwe, mmebe data, onyenwe data, ndịnchịkwa 

data na ndịmmebe data, iwu na-achị mmebe data keonwe, ikike nke ndị nwe data, ọrụ 

na okenọọrụ ndịnchịkwa na ndịmmebe data, nakwa ime ka e tinye iwu ndị a n’ọrụ. 

Ebumnuuche ọrụ a gụnyere ịkwalite mmata na nghọta nke ọhaobodo gbasara NDPA 

nke 2023, inye ndị mmadụ ikike igosị ikike ha n’okpuru iwu, nakwa iji òtú ọhaobodo dị 

ichiche na ndị ọnụ ha na-eru n’okwu kwalite  ọmụmụ akwụkwọ na mmekọrịta obodo. 

Usoro a gbasoro wee rụọ oru a bụ memmekwa nke a haziri ka e wee nweta ntụgharị 

zuru oke ma doo anya. Ọ gụnyere ogoogo atọ: ime ka ozi keiwu dị mfe, ntụghari 

n’asụsụ Awụsa, Igbo na Yoruba nakwa nnyocha nke ozi e mere ntụgharị. Ogoogo nke 

ime ka ozi keiwu dị mfe gụnyere ntọsasị zuru oke maka ozi epum nke NDPA. Ogo a 

mepụtara Iwu a n’ụzọ dị mfe ka ndị omentụghari wee nwee ike inweta kpọmkwem 

mpụtara na ihe mere e ji mepụta iwu.a 

N’ogo nke ntụgharị, ndị ọkachamara n’asụsụ tụgharịrị ozi nke e mere ka ọ dị mfe 

n’Awụsa, Igbo na Yoruba. Òtù atọ rụrụ ọrụ n’onwe ha ma jikọkwaa aka ọnụ rụọ ọrụ 

n’asụsụ nke ọbụla iji mee ka enweta ozuzuoke, nlegara anya dị ichiiche nakwa inweta 

ntụghari dị elu ma bụrụ akwaa akwụrụ. 

A haziri ogo nke nnyocha ntụgharị iji nweta ntụgharị zuru oke ma bụrụ nke kachasị elu. 

Ndị ọkammụta asụsụ ndị esoghi mee ntụgharị n’ogo nke abụọ bụ ndị mere nnyocha 

ngwe atụgharịrị. Usoro nnyocha ngwe gụnyere ịsa anya na mmiri leba anya na ntụgharị 

e mere, maka ịchọpụta mmejọ nakwa idezi ihe e dejọrọ. 

Usoro a zuru oke, nke a gbakọrọ aka mee bụ ya mepụtara ntụgharị n’asụsụ dị ichiiche 

nke NDPA 2023 nke e gosiri n’asụsụ Igbo n’akwụkwọ a. Nke a ga-arụ ọrụ dịka ihe e ji 

ewuli mmụọ imirikiti ndị Naịjiria ndị nwere ohere dị mfe ugbu a ịmata ihe NDPA 

kwupụtara n’asụsụ ọdịnala ha. Ọrụ a guzooro dịka mbọ a gbara maka ịghọta ihe iwu 

kwuru, nke na-egosi na iwu na-arụ ọrụ ya n’uju naanị mgbe ndị ọhaobodo nwere ike 

ịghọta ha nakwa itinye ha n’ọrụ. 

Ọrụ a pụtara ìhè n’ihi nkwado ego na ndọnyeúkwù ụlọọrụ Meta Platforms Inc. bụ ndị 

ịgba mbọ ha maka inwalite nsonye ewu na ọkụkọ n’ihe gbasara nchekwa data na ikike 

nzuzo n’ime ka ọ dị mfe site n’ịtụgharị Naịjirian Data Protection Act (Iwu Nchekwa Data 

Naịjiria) n’asụsụ Awusa, Igbo na Yoruba.  

 

Professor Adewale Olawoyin 

Onye isi ngalaba 

Iwu azụmahịa na ụlọ ọrụ mmepụta ihe  

University of Lagos   

NKWUPỤRỤ  
 

Anyị na-ekwupụrụ ndị niile tinyere aka n’ọrụ ntụgharị a maka ọkachamara ha na itinye 

onwe ha n’ọrụ nke mere ka ọrụ a gaa nke ọma.. 

Ọba ekele anyị na-agakarịrị Dr. Vincent Olatunji, Kọmishọna Ọhaobodo nke Kọmishọn 

Nchekwa Data nke Naịjiria, onye achịmachị ya na ntụziaka ya kpọlitere agbammbọ a. 

Ọnụnụọkụ n’obi ya maka ịkwalite amamiihe nke nchekwa data na Naijiria wetara ntọala 

nke e jiri rụọ ọrụ a. Ekele ọma anyị na-agara Ọkammụta Abịọla Sannị, Diini Ngalaba 

Iwu, Mahadum Legọọs, na Ọkammụta Adewale Ọlawoyin, Onyeisi, Ngalaba Azụmaahịa 

na Mmepụta, Mahadum Legọọs, maka ezi nduzi ha na nkwado ha oge a na-arụ ọrụ a 

nakwa mgbe arụchara ya. 

Site n’ala obi anyị, anyị na-ehunyere òtù ndị niile tinyere aka n’ọrụ a, ndị si n’akụkụ 

ọmụmụihe dị ichiiche, ndị si na mahadum dị ichiiche na Naịjiria, bụ ndị gbara mbọ ime 

ka ntụgharị dị mfe, ime ntụgharị na ime nnyocha ntụgharị nke ngwe iwu a: Dk. Adekemi 

Ọmọtụbora, Dk. Iheanyị Nwankwọ, Dk. Ihoma Ilobinso, Odoziakụ Fọlake Adewunmi, 

Mz. Maxwell Igweogu, Nwaada. Thummim Iyoha-Ọsagie, Dk. Adedoyinsọla Eleshịn, Dk. 

Osita Gerald Nwagbo, Dk. Abisoye Ademọla Eleshịn,  Mz. Wamba Nuhu Abdullahi, Dk. 

Ọkpala Chinasa Patience, Mz. Garba Yunusa Ngaski, Prọfesọ Ahmed O. Adesanya, Dk. 

Ibrahim Goni, na Dk. Maudline Adaọra Eze. 

Mbukọta ahụmụụzo ha, ọkachamara ha na agbammbọ n’ọrụ ha gosịrị mmụọ 

mmekọrịta nke mere ka ọrụ a nwee ezi mpụtara ma bụrụ ihe gara nke ọma.  

 

  



NDP Act 2023, Igbo 

 
viii 

 

ISIOKWU ỌDỊNAYA  
 

Okwu Mmalite iii 

Ịda Iwu Na Ntaramaahụhụ 37 

IGBO VERSION 
 

 NGALABA NKỌWA  

 

“Ime mkpebi  kekọmputa” pụtara mkpebi nke e mere site naanị na kọmputa maọbụ 

usoro kọmputa, nke mmadụ esoghi mee 

“Iwu dabara adaba” pụtara iwu ọbụla ndị Omeiwu Gọọmentị Etiti maọbụ ndị Omeiwu 

Gọọmentị Steeti ọbụla na Naịjiria mere. 

“Iwu jiỤlọọrụ” pụtara iwu na usoro ime nke e ji echekwa data, nke ụlọọrụ nọ n’otu òtù 

na-agbaso, nke e ji ahụ na e chekwara data keonwe mgbe e zigara ya n’etiti ụlọọrụgasị. 

“Data Bayọmetriiki” pụtara ozi keonwe maka mmadụ nke gbadoroụkwụ n’etu ha dị 

maọbụ etu ha si akpa agwa. Ọmụmaatụ gụnyere akara mkpịsịaka, ngosi ihu, anya 

maọbụ onyonyoo anya ojii, ngosi ólú, DNA. Ụdịrị data na-enwe mmetụta ọsọsọ maka 

na ọ gbasara naanị otu onye nke e nwere ike iji mata ndị ha bụ. 

“Usoro Asambodo” pụtara nkwepụta nke ndịọrụ obodo maọbụ ndị ọkachamara nke 

na-anwale iwu na usoro nchekwa data keonwe nke ndịomenchịkwa data na ndịmmebe 

data, nke dabara n’ụzọ kachasị mma e si eme ya. 

Ọ dị ka ihe e ji kwado ọrụ usoro ndịnchịkwa data na ndịmmebe data nke e ji echekwa 

data keonwe. 

“Nwata” pụtara onye na-erubeghi afọ 18, dịka iwu na-echekwa ikike ụmụaka na Naijiria 

(Iwu Ikike Nwata) 

“Kọmishọn” pụtara Kọmishọn na-echekwa data na Naijiria, nke bụ isi ikike ọchịchị ọrụ 

ha bụ ịmanye iwu a ma hụkwa maka nrubeisi ya. 

“Nkwenye” pụtara nkwenye mmadụ nwere nke doro anya nke ekwurunọọnụ, nke 

ederede, maọbụ nke e gosịrị site n’omume doro anya ka e were data keonwe ha (maọbụ 

nke onye ọzọ, ma ọ bụrụ na ha natara onye ahụ ikike) mee mmebe. Ọ ga-abụrịrị nke: 

● E nyere n’efu 

● Na-arụtụaka na mkpatara 

● Aakọwara akọwa (ha ghọtara ihe ha na-ekwenye na ya) 

● Agbagwojughianya (enweghi obi abụọ maka ebumnoobi ha) 

“Kansụl” pụtara ndịọchịchị kansụl nke Kọmishọn nchekwa data Naijiria, nke e hibere 

n’okpuru Iwu a, ka ha lekọta ma duzie oru Kọmishọn.  

“Ndịikike ọchịchị tozuru òkè” gụnyere: 

(a) Gọọmentị Etiti Naijiria maọbụ Gọọmentị mba ọzọ; maọbụ 

(b) Gọọmentị Steeti ọbụla, maọbụ òtù ọchịchị ọbụla – dịka ejensi, ngalaba, bọọdụ, 

maọbụ kọmishọn –n’ime Naijiria maọbụ agata Naijiria, nke na-arụ ọrụ onyeisi, mmebe 

iwu, ọka iwu, nnyocha, nlebaanya, maọbụ nhazi ọrụ.  

“Ụlọikpe” pụtara ụlọikpe ọbụla na Naijiria nke nwere ikikeọchịchị iwu ịnụ na ikpebi ikpe 

gbasara Iwu a 

“Onyenchịkwa data”  pụtara mmadụ ọbụla, ụlọọrụ, òtù ọha, maọbụ òtù na-ekpebi maka 

mkpatara na etu e si emebe data keonwe, nke e mere naanị ya maọbụ nke emekọtara 

na nke ndị ọzọ 

“Onyenchịkwa data maọbụ onyemmebe data dị oke mkpa”  pụtara onye nke: 

● Bi na Naijiria maọbụ na-arụ ọrụ na Naijiria, na 

● Na-emebe maọbụ nwee atụmatụ imebe data keonwe nke ihe karịrị ọnụọgụ 

onyenwe data dị añaa na Naijiria (dịka Kọmishọn si wube ya), 

● Na-eleba anya na data nke e chere na ọ dị mkpa nye akụnụụba, ọha obodo, 

maọbụ nchekwa Naijiria, dịka Kọmishọn siri mapụta ya. 

Nkọwa: Ụdịrị òtù ndị a nwere ike inwe iwu tara akpụ ha na-agbaso n’ihi ogo maọbụ 

mkpa data ha ji arụ ọrụ. 

“Onyemmebe data” bụ onye ọbụla, ụlọọrụ, ụlọọrụ ọha, maọbụ òtù nke na-eji data 

keonwe arù ọrụ n’aha onyenchịkwa data maọbụ n’okpuru ntụziaka nke onyemmebe 

data ọzọ. 

“Onyenwe data” bụ onye ahụ nke data bụ maka ya. Ya bụ, onye ahụ nke data keonwe 

ya bụ ihe a na-anata ma mebe. Ọmụmaatụ: Ọ bụrụ na ụlọakụ nara aha gị, ákàrà ekwenti 

gị, na ozi ọbaego gị, ọ bụ gị bụ onyenwe data. 

“Mịnịsta” pụtara mịnịsta nọ n’isi mgbasaozi nakwa akụnụụba kọmputa na Naijiria. 

“Kọmishọna keetiti” na-arụtụaka n’onyeisi Kọmishọn nchekwa data Naijiria, nke ọrụ ya 

bụ ilekọta mmebe ya nakwa mmanye nrubeisi nye Iwu nchekwa data. 

“Data keonwe” pụtara ozi ọbụla nke e nwere ike iji mata mmadụ, site n’ihu na ihu (dịka 

aha gị) maọbụ n’ụzọ ngọm (dịka ákàrà ID gị, ebeobibi, ákàrà ekwentị maọbụ emereme 

ịntaneetị). Ọ bụ ozi na-ezipụta onye ị bụ dịka akara etu mmadụ dị na ákàrà 

mburupụtaụwa, maọbụ ozi gbasara ndụ omenala, mmekọrịta mmadụ na ibe ya maọbụ 

ihe gbasara akụnụụba 

Ọmụmaatụ gụnyere: 

● ID gọọmenti etiti maọbụ nọmba layịsensị ndịọkwọụgbọala 

● Ákàrà imeelụ maọbụ ákàrà ebeobibi IP 

● Ákàrà ebeobibi  maọbụ ebe GPS 

● Ákàrà mkpịsịaka nakwa ozi mburupụtaụwa ndị ọzọ 

● Ozi gbasara gị dị n’ịntaneeti 

● Ozi Ụlọakụ ọbaego gị 

“Mmebiiwu data keonwe” pụtara ọdịda onyenchịkwa data maọbụ onyemmebe data 

n’ihe gbasara nchekwa nke mere ka, maọbụ nke nwere ike ime ka e nwee, ihemberede, 

mbibi iwu akwadoghi, mmefu, mgbanwe, nzisa ozi enweghi ikike ọchịchị, maọbụ 

nnweta data keonwe nke a na-eziga, nke a na-edobe maọbụ nke a na-emebe. 

Ọmụmaatụ  

Onyeohi gbakaa sistem ụlọọrụ zuru data ndịahịa 

● Onyeọrụ iziga ozi onyeahịa keonwe na imeelụ abụghị ya 

● N’amaghi ama sistem hichapụ ozi keonwe dị mkpa 

“Onyeisi obodo” pụtara onyeisi na-achị obodo Naijiria 

“Mmebe” pụtara ọrụ ọbụla nke a rụrụ maka maọbụ site n’iji data keonwe, maọbụ 

mmadụ rụrụ ya maọbụ kọmputa. 

Nke a gụnyere ihe dịka: 

● Ịnata, idetu, ịchịkọta, maọbụ idebe data keonwe 

● Ịgbanwe, iweghachi, iji, maobu izisasị ya 

● Ịmakọ, igbochi, ihicha, maọbụ ibibi ya 

Etuosiladị, mmebe agụnyeghi data nke nọkatara si na Naijiria gafee bụ nke e jighi rụọ 

ọrụ n’ụzọ ọzọ. 

“Mgbanwe data keonwe” pụtara ịgbanwe ozi keonwe n’ụzọ agaghị ejizi ya mata otu 

onye kpọmkwem  naanị ma a makọrọ ya na ozi ndị ọzọ e chekwara nke ọma 

Ọmụmaatụ: Ụlọọrụ jiri ákàrà ID dochie aha onyeahịa n’akwụkwọ nkọwa. E debere 

ezigbo aha onye ahụ na faịlụ ọzọ echekwara nke ọma. E wepụ faịlụ nke abụọ ahụ, a 

gaghị achọtanwu ndị nwe data ahụ kpọmkwem.  

“Data keonwe na-enwe mmetụta ọsọọsọ” na-arụtụ aka n’ụdịrị ozi keonwe nke e chere 

na ha bụkarịsịrị nke onwe maọbụ nke nwere ike ibute mmerụahụ maọbụ mkpake ma ọ 

bụrụ na e jiri ya rụjọọ ọrụ. 

Ọ gụnyere ozi maka mmadụ n’ihe dịka: 

(a) Mburupụtaụwa maọbụ data bayọmetriiki (nke e jiri mata ha n’ụzọ pụrụ iche) 

(b) Ihe onye bụ maọbụ ebe onye si 

(c) Nkwenye  gbasara okpukperechi, ahụmụụwa maọbụ ezi omume 

(d) Ọnọdụ ahụike 

(e) Mmekọ nwoke na nwaanyị 

(f) Etu e si ahụta ndọrọndọrọ ọchịchị maọbụ òtù ndọrọndọrọ ọchịchị mmadụ nọ 

na ya 

(g) Iso n’òtù ndị na-azụ ahịa 

(h) Ngalaba ndị ọzọ Kọmishọn nwere ike ikwupụtara ọha na o enwere mmetụta 

ọsọọsọ 

“Iwu nlekọta ndịọrụ” pụtara ụfọdụ iwu ndị Naijiria metụtara uru na ọdịmma ndị e were 

n’ọrụ dịka inye ego maka ntaramaahụhụ sitere n’ọrụ, ego ezumiike, ịnshọọransị 

keahụike, ụlọobibi, nakwa nchekwa ebeọrụ. 

 

 

Ngalaba 24 OKENỌỌRU DỊỊRỊ NDỊNCHỊKWA DATA NA NDỊMMEBE DATA 

 

1. Onyenchịkwa data ọbụla na onyemmebe data ọbụla ga-agbalịrị mbọ hụ na data 

keonwe bụ ihe: 

(a) E mebere n’ụzọ kwụ ọtọ (leba anya n’ọdịmma nke onyenwe data), n’ụzọ 

gbasoro iwu, (nke iwu kwadoro), nakwa n’ụzọ doro anya (mee ka o doo anya 

etu e si eji data arụ ọrụ) 

(b) A natara maka ebumnoobi doro anya ma dabakwa n’iwu, nke ejighi rụọ 

ọrụ n’ụzọ adabaghị n’ebumnoobi ndị ahụ 

(c) Dabara adaba ma bụrụkwa ihe jedebere n’ihe a chọrọ maka ebumnoobi 

ndị ahụ 

(d) Debe naanị ruo mgbe a chọrọ ka e jiri ya mepụta ebumnoobi keiwu 

(e) Ziri ezi, zuru òkè, agbagwojughi anya, nke e bugolitere ma ọ dị na mkpa. 

Ha ga edezirịrị maọbụ bugoliterịrị data mgbe o kwesiri site n’ịgbadoụkwụ n’ihe 

mere e ji nata ya na ihe e ji ya eme. 

(f) E mebere site n’iji usoro nchekwa kwesiri iji wee gbochie mbata nke 

akwadoghi, ofufu. mbibi maọbụ mmebi iwu data. 

Idebe ihe nzuzo, Ịkwụwaakaọtọ, na ịdị adị 

2. Ndịnchịkwa data na ndịmmebe data ga-agbasorịrị usoro teknụụzụ na usoro 

ụlọọrụ kwesịrị ekwesị iji gaa n’ihu ime: 

● Nzuzo (idebe data na nzuzo) 

● Ịkwụwaakaọtọ (mee ka o zuo oke bụrụkwa ihe a gbanweghi agbanwe), 

nakwa 

● Ịdị adị (mee ka ọ bụrụ ihe dị adị e nwereike inweta mgbe a chọrọ ya) maka 

data keonwe. 

Ọrụ maka Nlekọta na Ikwu ka ihe siri me- 

3. N’agbanyeghi iwu ọbụla ọzọ, ọrụ dịịrị ndịnchịkwa data na ndịmmebe data bụ 

ilekọta etu e si eji data keonwe arụ ọrụ. Ha kwesịkwara igosịrịrị etu ihe siri mee maka 

ihe gbasara ịgbaso ụkpụrụ nke Iwu a. 

Ụkpụrụ nke Ịga n’ihu imebe data (dịka e si weputa na sekshọn 24 (1) (b) n’elu)- 

4. (a) Ikpebi ma a ka nwere ohere ịga n’ihu mmebe, leba anya na: 

i. Etu ebumnoobi ọhụrụ si wee yie nke mbụ; 

ii. Ụdịrị data keonwe dị ya; 

iii. Etu ịga n’ihu  were ya rụọ ọrụ nwere ike isi metụta onyenwe data; 

iv. Etu e si weta data keonwe; na 

v. Ma e nwere nchekwa kwesịrị ekwesi dị. 

(b) Mata: Ahụtaghi iji data keonwe rụọ ọrụ dịka ihe megidere ebumnoobi ọkpụ, ma 

ọ bụrụ na e ji ya eme ndokwa maka ọdịmma ọhaobodo, e ji ya eme nchọcha nke sayensi 

na agụguala, maọbụ ọrụ statistiksi. 

 

 

Ngalaba 25 MGBADOỤKWỤ IWU MAKA IJI DATA KEONWE RỤỌ ỌRỤ 

 

Ọmụmaatụgasị mgbe e nwereike imebe data keonwe n’okpuru iwu 

1. E nwereike imebe data keonwe n’ịgbaso  naanị iwu, opekampe, mgbe e tinyere 

otu n’ime ndị a n’ọrụ: 

(a) Onyenwe data enyela ikike nkwenye maka ebumnoobi pụtara ìhè—ma 

o weghachibeghi ya. 

(b) Mmebe dị mkpa maka otu n’ime mkpatara ndị a: 

i. Ya na onyenwe data ịrụ ọrụ kọntraktị, maọbụ ime ụfọdụ ihe tupu 

a banye n’ọrụ kọntraktị; 

ii. Imezu iwu nke onyenchịkwa data maọbụ onyemmebe data; 

iii. Ichekwa ọdịmma mmadụ dị oke mkpa (dịka n’oge mberede) 

iv. Ịrụ ọrụ maka ọdịmma ọha obodo maọbụ igosi ikike ọchịchị; 

v. Maka ezi ọdịmma nke onyenchịkwa data, onyemmebe data, 

maọbụ onye nke atọ—ọ bụrụhaa na ikike onyenwe data egbochighi 

ọdịmma ndị ahụ. 

2. Mgbe anabataghị ezi ọdịmma – 



NDP Act 2023, Igbo 

 

8 

A gaghi agbadoụkwụ  n’ezi ọdịmma rụọ ọrụ ma ọ bụrụ na: 

(a) Ọ ga-egbochi ikike, nnwereonwe, maọbụ ọdịmma nke onyenwe data; 

(b) O megidere mgbadoụkwụ iwu ndị ọzọ e dere n’elu (i-iv); maọbụ (1) (b) 

(i)-(iv) 

(c) Onyenwe data atụwaghị anya ka e mebe data ha n’ụzọ ahụ.  

Nkọwa: E nwere mgbadoụkwụ iwu isii (6) maka mmebe data keonwe: ikike nkwenye, 

kọntraktị, okenaọrụ keiwu, ọdịmma dị mkpa, okenaọrụ keọha, nakwa ezi ọdịmma. 

 

 

Ngalaba 26 
ETU IKIKE NKWENYE SI ARỤ ỌRỤ DỊKA ŃKWÀDO KEIWU MAKA 

MMEBE DATA KEONWE 

 

Ngosị Ikike nkwenye 

1. Onyenchịkwa data  ga-egosịrịrị na ha natara ikike nkwenye nke onyenwe data 

n’enweghi mgbochi ọbụla 

A ga-enyerịrị ikike nkwenye n’enweghi mgbochi. 

2. Iji kpebie ma a natara nkwenye n’enweghi mgbochi nakwa mkpachapụ anya, ọ 

dị mkpa ịchọpụta ma a manyere onyenwe data amanye ka o nye ikike nkwenye—

ọkachasị ma ọ bụrụ na inweta ọrụ maọbụ ịbanye kọntraaktị  gbadoroụkwụ n’inye ohere 

ka e mebe data mgbe mmebe data ahụ adịghị mkpa. 

Nkịtị Abụghị Ikike nkwenye 

3. A gaghị ewe ịgbankịtị nke onyenwe data maọbụ emegharịghị ahụ ya dịka ikike 

nkwenye. 

Ikike iweghachi ikike nkwenye 

4. Ọ bụrụ na a na-emebe data keonwe site n’ịgbadoụkwụ n’ikike nkwenye, a ga-

agwarịrị onyenwe data---tupu e nye ikike nkwenye---na ha nwere ikike iweghachi ya 

oge ọbụla. 

Iweghachi Ikike nkwenye 

5. Ọ bụrụ na e weghachi ikike nkwenye, o metụtaghị mmebe data e merela site 

n’ụkpụrụ iwu tupu mweghachi ahụ 

Asụsụ Doro Anya 

6.A ga-egosị arịrịọ maka ikike nkwenye n’asụsụ doro anya ma dịkwa mfe, nakwa n’ọdịdị 

dị mfe mbanye na nghọta 

7. Etu A Garịrị Esi Nye Ikike nkwenye 

(a) Ikike nkwenye ga-abụrịrị mmem doro anya, dịkwa na nkwe---na-abụghị 

nke a họọrọla na mbụ maọbụ ihe a na-akọ akọ. 

(b) E nwere ike inye ya n’ ụzọ ederede, ekwurunọọnụ, maọbụ site n’ụzọ 

akụrụniigwe. 

Ngalaba 27 IHE NDỊ A GA-EME KA ONYENWE DATA MATA 

 

1. Mgbe a na-anata data keonwe site n’aka onyenwe data, onyenchịkwa data ga-

agwarịrị onyenwe data ihe ndị a: 

(a) Onye ha bụ (njirimara ha), ebe ha bi maọbụ ebe ha na-arụ ọrụ (ákàrà 

ebeobibi maọbụ ákàrà ụlọọrụ), nakwa etu a ga-esi nweta ha maọbụ ndị na-

anọchite anya ha (ma a chọọ). 

(b) Mgbadoụkwụ keiwu doro anya maka mmebe (dịka ewepụtara na 

ngalaba 25(1) maọbụ 30(1), nakwa ihe mere e ji anara data keonwe (mkpatara). 

(c) Onye ga-anata data ahụ, maọbụ ụdịrị ndị mmadụ/òtù ụlọọrụ ndị nwere 

ike ịnata ya. 

(d) Ikike onyenwe data n’okpuru  mpaghara VI nke Iwu.  

(e) Oge ole a ga-edebe data keonwe (oge njigide) 

(f) Ikike ime mkpesa nye Kọmishọn Nchekwa Data keetiti, dịka ngalaba 

46(1) si kwuo. 

(g) Ma omume-mkpebi kekọmpụta (tinyere ozi onwe) ọ di na ya, ihe ọ 

pụtara, etu o nwere ike isi metụta onyenwe data, nakwa ikike ha ịsị mba maọbụ 

gbaghaa ya. 

2. Mgbe a na-eweta data na ngọm (ọbụghị site n’aka onyenwe data), onyenchịkwa 

data ga-ewetarịrị ótù ozi ahụ dịka o si dị n’elu, ema e wepụ: 

(a) Onyenwe data enweelarị ozi ahụ; maọbụ 

(b) Apụghị ime ya maọbụ na ọ ga-ewe oke ndọkasịahụ maọbụ ego i ji nweta 

ya. 

3. A ga-edeturiri ozi a chọrọ ka e nye onyenwe data  edetu, n’iwu nzuzo nke: 

● Doro anya 

● Dị nkenke 

● Anaghị enyoenyo 

● Dị mfe nghọta 

● Dị mfe nnweta 

A ga-elebakwa anya n’ụdị onyenwe data a tụrụ anya ya (ọmụmaatụ, ụmụaka, ndị 

okenye, dgz.) 

 

 

Ngalaba 28 NCHỌCHA MAKA MMETỤTA NCHEKWA DATA 

 

Mgbe nnwale mmetụta nchekwa data keonwe dị mkpa: 

1. Tupu ebido mmebe data keonwe ọbụla nke nwere ike ibute ọghọm nye ikike 

na nnwereonwe onyenwe data (oke ọghọm gbadoroụkwụ na ụdịrị, ogo, ebe, maọbụ 

ebumnuuche mmebe), onyenchịkwa data ga-emerịrị Nnwale Mmetụta Data Keonwe 

(DPIA) 

2. Ọ bụrụ na DPIA gaa n’ihu igosi oke ọghọm, n’agbanyeghi nchekwa a tụpụtara 

(dịka a tụrụ anya n’okpuru ngalaba 28(4)(d), onyenchịkwa data ga-akpọtụrịrị Kọmishọn 

tupu ọ gaa n’ihu ime mmebe. 

3. Kọmishọn nwere ike imepụta iwu maọbụ nye ntụziaka na: 

● Kedụ ụdịrị mmebe data chọrọ DPIA, na 

● Onye ga-etinyeriri ya n’ọrụ 

Kedụ ihe DPIA gụnyere? 

4. Nnwale Mmetụta Data Keonwe bụ usoro iji ichọpụta ọghọm na mmetụta nke 

mmebe data a tụpụtara. Ọ ga-arụtụaka na: 

(a) Nkọwa doro anya dị n’ezigbo ọdịdị gbasara ihe mmebe gụnyere nakwa 

ihe mere e ji eme ya—tinyere ezi ọdịmma ọbụla nke onyenchịkwa data, 

onyemmebe data maọbụ onye nke atọ; 

(b) Nnwale ịmata ma mmebe ahụ ọ bara uru ma dabakwa n’ebumnoobi e ji 

wube ya. 

(c) Nnwale ọghọm nye ikike na nnwereonwe nke onyenwe data; 

(d) Usoro ndị a tụpụtara iji gbaso ọghọm ndịa, tinyere mkpuchi, nchekwa, 

nakwa ụzọ ichekwa data keonwe, site n’ilebaanya n’ikike na ọdịmma nke 

onyenwe data na ndị ọzọ o nwere ike imetụta. 

 

 

Ngalaba 29 OKENAỌRỤGASỊ MGBE A NA-EJI MMEBERE DATA ARỤ ỌRỤ 

 

1. Mgbe onyenchịkwa data were onyemmebe data n’ọrụ maọbụ mgbe 

onyemmebe data wèrè 

onyemmebe data ọzọ n’ọrụ, e nwere ụkpụrụ ụfọdụ a ga-agbasorịrị. Onye wéré nke ọzọ 

n’ọrụ (onyenchịkwa data maọbụ onyemmebe data) ga-emerịrị ka onyemmebe data e 

wèrè n’ọrụ: 

(a) Gbaso ótú ụdị ụkpụrụ nchekwa data na okenaọrụ nke metụtara 

onyenchịkwa data n’okpuru Iwu; 

(b) Nyere onyenchịkwa data maọbụ onyemmebe data wéré ya n’ọrụ aka 

ibuli ikike nke onyenwe data site n’iji akụrụngwa teknụụzụ na òtúụlọọrụ dabara 

adaba; 

(c) Tinye mkpuchite nke tekịnụụzụ na òtùụlọọrụ siri ike, nke ga-akwado 

nchekwa, ịkwụwaaka ọtọ, na ime nzuzo nke data keonwe  

(d) Mee ka ozi ọbụla bara uru ruo onye were ya n’ọrụ aka iji kwado ma gosi 

na a gbasoro iwu; 

(e) Mee ka onye were ya n’ọrụ mata ma ọ bụrụ na ha nwere atụmatụ 

ịkpọbata onyemmebe data ọhụrụ. 

Nkwenye Ederede A Chọrọ 

2. A ga-ewepụtarịrị okenaọrụ niile a dị na mgbago n’ọdịdị kọntraktị ederede 

n’etiti: 

● Onyenchịkwa data na onyemmebe data, maọbụ 

N’etiti ndịmmebe data abụọ (ma ọ bụrụ na ótù were nke ọzọ n’ọrụ) 

 

 

Ngalaba 30 IWU MAKA MMEBE DATA KEONWE DỊASỌ 

 

Iwu Ozuruọha 

1. Ọ bụ iwu na onyenchịkwa data maọbụ onyemmebe data agaghị emebe data 

keonwe dịasọ—maọbụ nye ohere ka e mebe ya n’aha ha—naanị ma e mezuru otu n’ime 

ọnọdụ ndị a dị n’kpuru: 

(a) Onyenwe data enyela ikike nkwenye maka ebumnoobi doro anya tinyere 

na o weghachighi ya. 

(b) Ọ dị mkpa maka iwe n’ọrụ maọbụ okenọọru nk iwu nlekọta ndịọrụ 

maọbụ ikikegasị. 

(c) A chọrọ ya maka ichekwa ọdịmma onye ọzọ (dịka ịzọ ndụ), ọkachasị ma 

ọ bụrụ na onyenwe data agaghị enye ikike nkwenye. 

(d) Ndị mere ya bụ òtù na-achọghị uruahịa (NGO) (dịka ndịomeọgọ, òtù 

okpukperechi, maọbụ òtù ndịahịa) maka ebumnuuche ha ziri ezi, nakwa: 

i. Naanị ndị ọ gbasara bụ ndị nọ n’ òtù, ndị nọbu n’ òtù maọbụ ndị 

ha na òtù ahụ na-enwe mmekọrịta, na 

ii. Ezigaghi data ebe ọzọ abụghị n’ òtù na-enwetaghị ikike nkwenye 

doro anya 

(e) A chọrọ ya maka ịzọta ihe n’ụzọ iwu, inweta ndụmọọdụ keiwu, maọbụ 

maka usoro iwu. 

(f) E mere ya maka ọdịmma ọha site n’ịgbadoụkwụ n’iwu nakwa ụzọ iji 

chekwaa ikike onyenwe data. 

(g) Ọ bụ maka nlekọta ahụike maọbụ ọdịmma obodo, tinyere na onye mere 

ya bụ ọkachamara nke nwere ọrụ ime nzuzo 

(h) Ọ bara uru maka ahụike ọhaobodo, ma nwekwaa mkpuchite dabara 

adaba. 

(i) Ọ bụ maka ndokwa, agụgụala,ọgụgụọnụ maọbụ nchọcha sayensị site 

n’ịgbadoụkwụ n’iwu nke na echekwa ikike na nnwereonwe nke onyenwe data 

Ike nke Kọmishọn 

2. Kọmishọn nwere ike ịmapụta iwu maọbụ kwuo ka: 

(a) E tinyekwuo ụdịrị data keonwe ọzọ dịka data keonwe na-enwe mmetụta 

ọsọọsọ 

(b) E tinyekwuo mkpatara ndị ọzọ a nabatara maka mmebe data ndị ahụ; 

(c) E tinyekwuo mkpuchite ndị ọzọ maka mmebe ya; 

3. Ihe Kọmishọn ga-eleba anya mgbe a na-eme iwu maka ndị a dị na mgbago: 

(a) Ọghọm nke ga-ebute mmerụahụ nye onyenwe data maọbụ òtù ma ọ 

bụrụ na e jighị data nke ọma; 

(b) Ma a na-ahụtakarị data dịka ihe nzuzo; 

(c) Ma nchekwa dị maka data keonwe o zuru òkè. 

 

 

Ngalaba 31 
ỤMỤAKA MAỌBỤ NDỊ MMADỤ ENWEGHI IKIKE IWU INYE 

IKIKE NKWENYE 

 

Inweta ikike nkwenye site n’aka Nne/Nna maọbụ onyendu ụmụaka 

1. Ọ bụrụ na onyenwe data bụ nwata maọbụ onye na-apụghị inye ikike nkwenye 

n’okpuru iwu, onyenchịkwa data ga-anatarịrị ikike nkwenye n’aka nne/nna maọbụ 

onyendu nwata keiwu, ma ọ bụrụ na a na-adabere n’ikike nkwenye imebe data.  

Ịchọpụta afọ ole na Ikike nkwenye 

2. Onyenchịkwa data ga-agbasorịrị ụzọ ziri ezi ịchọpụta afọ ole onye ahụ gbara 

ma jide n’aka na e nyere ikike nkwenye, site n’ịgbadoụkwụ na tekịnụụzụ dị adị. 

3. A na-ahụta ịnabata ID kaadị nke gọọmenti nyere dịka ụzọ ziri ezi i ji chọpụta 

afọ ole nakwa ikike nkwenye a chọrọ. 

Mgbe achọghị ikike nkwenye Nne/Nna 

4. A chọghị ikike nkwenye nne/nna maọbụ onyendu ụmụaka ma ọ bụrụ na mmebe 

data keonwe bụ ihe: 

(a) Dị mkpa maka nchekwa ọdịmma nke nwata maọbu mmadụ; 

(b) Bụ maka agụmaakwụkwọ, ahụike, maọbu nlekọta anya, ma bụrụkwa ihe 

ọkachamara mere, nke ọrụ ya bụ ime nzuzo; 

(c) Bụ ihe a chọrọ maka usoro ụlọikpe nke gbasara onye ahụ. 

Ụmụaka Gbara Afọ 13 Ma Gbagowe Na E Ji Ịntaneetị Arụ ọrụ 

5. Mgbe nwatakịrị gbara afọ 13 na gbagowe chọrọ ozi maọbụ ọrụ na ịntaneeti, 

Kọmishọn ga-emepụta iwu ndị a ga-eji duzie ụdịrị mmebe ahụ ka ọ daba n’usoro Iwu. 

Enweghi Ndọkụrịta n’ebe Iwu Ikike Nwata dị 

6. Onweghi ihe dị n’iwu a nke a ga-atapịa dịka ịnabata mmebe data keonwe 

nwatakịrị n’ụzọ adabaghị n’Iwu na-achị Ikike Nwata. 

 

 

Ngalaba 32 ONYEỌRỤ NCHEKWA DATA 

 

Itinyenọọru kemmanye maka ụfọdụ Ndịnchịkwa Data 

1. Onyenchịkwa data dị oke mkpa ga-etinyerịrị n’ọrụ Onyeọrụ Nchekwa Data 

(DPO) onye: 

● Nwere amamiihe ọkachamara maka iwu nchekwa data na nsieme ya, nakwa 

● Nwere ike ịrụ ọrụ  e gosịpụtara n’Iwu a maka Iwu ndị ọzọ na-akwado ya 

2. DPO nwere ike ịbụ: 

● Onyeọrụ nke onyenchịkwa data, maọbụ 

● Onye e were n’ọrụ n’ụzọ Kọntraaktị (yabụ, onye e kuru eku) 

Okenọọrụ kachasị mkpa nke DPO 

3. DPO garịrị: 

(a) Adụ onyenchịkwa data maọbụ onyemmebe data, na ndịọrụ ha ọdụ, 

n’etu e si erubere Iwu a isi; 

(b) Elebaanya ma òtù ọ na-agbaso Iwu a nakwa (onyenchịkwa data maọbụ 

onyemmebe data) iwu nchekwa data nke ndịniime; 

(c) Arụ ọrụ dịka onyeisi a na-ebu ụzọ agbakwuru na Kọmishọn n’ihe 

gbasara mmebe data. 

 

 

Ngalaba 33 ỌRỤ NRUBEISI MAKA NCHEKWA DATA 

 

Kọmishọn nwere ike kwado onye tozuru oke, yaabụ, onye bụ ọkachamara a chọrọ maka 

nchekwa data na Iwu a maka ime: 

● Nlebaanya 

● Ngụghasị, na 

● Mkpesa maka etu ndịnchịkwa data na ndịmmebe data si agbaso: 

(a) Iwu Nchekwa Data Naịjiria; na 

(b) Ụkpụrụ ọbụla, usoro, ntụziaka maọbụ usoro akparamaagwa, nke 

Kọmishọn wepụtara n’okpuru Iwu a. 

 

 

Ngalaba 34 IKIKE ONYENWE DATA 

 

1. Onyenwe data nwere ikike ịrụọ , n’egbughi oge enweghi isi maọbụ mgbochi, 

n’aka onyenchịkwa data: 

(a) Ịchọpụta ma onyenchịkwa data (maọbụ onyemmebe data na-arụ ọrụ 

n’aha onyenchịkwa data) ọ na-edebe data ha maọbu ọ na-emebe data keonwe 

ha. Azịza bụrụ ee, onyenwe data nwekwara ike ichọ nkọwa miri emi dịka:  

(i) Ihe mere e ji emebe data (Mkpatara); 

(ii) Ụdịrị data keonwe e ji arụ ọrụ; 

(iii) Onye jibu data maọbụ onye a ga-ezigara data (ọkachasị ma ọ 

bụrụ na e ziga ya n’obodo ọzọ maọbụ òtù mbaụwa); 

(iv) Oge ole a ga-edebe data (maọbụ etu e si kpebie oge ole ahụ); 

(v) Na ha nwere ikike ikwu ka e mee ndezi, nhichapụ, mgbochi, 

maọbụ ịsị na a gaghị emezi mmebe; 

(vi) Na ha nwere ike ime mkpesa nye Kọmishọn; 

(vii) Ọ bụrụ na e sighi n’aka ha nweta data n’ihu n’ihu, e kwesịrị inye 

nkọwa maka etu e si nweta ya (ma ọ bụrụ na ọ dị); 

(viii) Ma mkpebi kekọmputa (tinyere ozionwe) ọ dị na ya, na ihe ọ 

pụtara nye ha. 

(b) Otu mpekele data keonwe ha nke dị n’ụdị igwe a maara ama, naanị ma 

ọ ga-adị oke ọnụ maka onyenchịkwa data, nke nwere ike ime ka onyenwe data 

soro kwụọ ụgwọ ya. 

(c) Ndezi (maọbụ, ọ bụrụ na o kweghi omume, nhichapụ) nke data keonwe 

ọbụla nke riri mperi, dị ọkpụtọrọkpụ, ezughi oke maọbụ gbagwojuru anya. 

(d) Nhichapụ nke data keonwe ha na-egbughi oge. 

(e) Nkwụsịtụ na mmebe data keonwe ha mgbe: 

(i) E ji arịrịọ mee ihe; 

(ii) Ha ekwuputela ihe mgbochi; maọbụ 

(iii) A na-azọ ihe n’okpuru iwu maọbụ na a na-akọwa ihe a na-azọ 

2. Mgbe a ga-ehicharịrị data 

Onyechịkwa data ga-ehicharịrị data keonwe na-egbughi oge ọbụla ma ọ bụrụ na: 

(a) Data ahụ abazịghị uru maka ihe e jiburu weta ya maọbụ mebe ya; maọbụ 

(b) Onyenchịkwa data enwezighi mkpatara iwu ọzọ o nwere maka idebe ya. 

Ngalaba 35 IKIKE IWEGHACHI IKIKE NKWENYE GỊ 

 

1. Onyenwe data nwere ikike iweghachi ikike nkwenye maka mmebe data keonwe 

ha oge ọbụla. 

2. Onyenchịkwa data ga-emerịrị ka iweghachi ikike nkwenye dị mfe dịka o si dị 

mfe mgbe a na-enye ya na mbido. 

 

 

Ngalaba 36 IKIKE ỊJỤ IMEBE DATA GỊ 

 

1. Onyenwe data nwere ikike ịjụ na a gaghị eme data ya. 

2. Ọ bụrụ na onyenwe data ajụ, onyemmebe data ga-akwụsị ime data, naanị ma 

ha aga egosinwu na ọ baara ọha obodo uru maọbụ ihe ọzọ ziri ezi karịrị ikike onyenwe 

data na ebumnobi ya. 

3. Ọ bụrụ na e ji data keonwe wee gbasaa ozi, onyenwe data nwere ikike n’ebe ihe 

ahụ nọ oge ọbụla tinyekwara iji gosipụta mgbasaoziahi  a. 

4. Ọ bụrụhaa na onyenwe data ajụ mgbasaozịahịa kpọmkwem, onyemmebe data 

ga-akwụsị iji data keonwe ndị ahụ maka ebumnobi ahụ. 

Ngalaba 37 IKIKE MMADỤ N’ILEBAGHARỊANYA NA MKPEBI KEKỌMPUTA 

 

1. Onyenwe data nwere ikike ịjụ na ọ gaghị anọ n’okpuru mkpebi naanị kọmputa 

mere maka mmebe data keonwe ha (tinyere ozi keonwe) ma ọ bụrụ na mkpebi iwu ndị 

ahụ metụtara ha nke ukwuu maọbụ mmetụta ihe ọzọ yitewere ya. 

Ebe Ikike Ndị a Emetụtaghị 

2. Ikike a nke dị mpaghara ngalaba 1 abụghị ihe a ga-etinye n’ọrụ ma ọ bụrụ na 

mkpebi kekọmputa ahụ dị: 

(a) Mkpa maka ime maọbụ imezu nkwekọrịta dị n’etiti onyenwe data na 

onyenchịkwa data; 

(b) Nke e jiri iwu ederede kwado nke gụnyere nchekwa maka ikike na 

nnwereonwe onyenwe data; maọbụ 

(c) Nke gbadoroụkwụ n’ikike nkwenye onyenwe data doro anya. 

Nchebe A Chọrọ 

3. Ọ bụrụ na e jiri mkpebi kekọmputa rụọ ọrụ, onyenchịkwa data ga-ewepụtarịrị 

ụzọ dị ichiche maka ichekwa ikike na ọdịmma onyenwe data, tinyere ịhụ na ha ga-enwe 

ike: 

(a) Inweta nsonye nke mmadụ n’aka onyenchịkwa data; 

(b) Kwuo uche ha; nakwa 

 

 



NDP Act 2023, Igbo 

 

22 

Ngalaba 38 IKIKE IBUGHARỊ DATA GỊ 

 

1. Kọmishọn nwereike inye iwu ikepụta ikike n’ebe ndebe data. 

2. Ọ bụrụ na e hibe ikike a, onyenwe data ga-enwe ike: 

(a) Inweta data keonwe ha n’aka onyenchịkwa data n’egbughi oge, n’usoro 

e siri hazie ya, etu e si eji ya, na ịgụpụtanwu ya na kọmputa. 

(b) Izigara onyenchịkwa data ọzọ data keonwe na enwghi mgbochi. 

(c) Ebe ọ gaghị esi ike omume, rịọ ka onyenchịkwa data zigara onyenchịkwa 

data keonwe ọzọ data ha. 

3. Kọmịshọn nwekwara ike iti iwu maka: 

(a) Mgbe na ebe onyenwe data nwere ike igosi ikike a; na 

(b) Ọrụ onyenchịkwa data na onyemmebe data, nke gụnyere ụgwọ ọbụla 

so ya na oge nrubeisi ga-ejedebe. 

 

 

Ngalaba 39 OKENỌỌRỤ ICHEKWA DATA KEONWE 

 

1. Onyenchịkwa data na onyemmebe data ga-etinyerịrị ụzọ na usoro nhazi dị mma 

maka ichekwa data keonwe. Usoro ndị a ga-ahụrịrị maka nchekwa, ùgwù, na nzuzo data 

ahụ ma chekwaba ya maka: 

● Ihemberede maọbụ mmebi n’usoro agbasoghị iwu 

● Ọghọm 

● Iji n’ụzọ ezighi ezi 

● Ịkpaaka 

● Ngosi n’anataghị ikike maọbụ 

N’ikpebi usoro a ga-eme ka ọ dị ìrè, a ga-ebu ihe ndi   a n’obi: 

(a) Ka data keonwe hà na etu inwe mmetụta ọsọọsọ ya si dị. 

(b) Etu  o nwere ike isi metụta onyenwe data ma ọ bụrụ na data efuo maọbụ 

ejighị ya n’ụzọ ziri ezi 

(c) Ka mmebe ga-ahadebe 

(d) Mgbe ndebe data ga-ejedebe 

(e) Ọdịdị na ego tekụnụụzụ ọbụla, ngwaọrụ, maọbụ ihe ndị ọzọ metụtara 

onyenchịkwa data maọbụ onyemmbebe data. 

Ụdịrị Usoro Nchekwa e Nwereike Iji 

2. Usoro nchekwa a na-ekwu n’okpuru ngalaba 1 nwereike ịgụnye; 

(a) Usoro maọbụ ụzọ ndị ọzọ e si ewepụ ịtụaka kpọmkwem. 

(b) Nzobe data keonwe 

(c) Usoro ịhụ ọganiihu nchekwa, ùgwù, nzuzo, na ọganiihu mmebe data 

keonwe. 

(d) Atụmatụ iji weghachi data keonwe ngwangwa ma o nwee ihe a na-ahụ 

anya maọbụ ihe dị mkpa méré. 

(e) Ilebaanya n’ọghọm kwa mgbe, ọkachasị ndị na-eji mkpakọrịta netwọọkụ 

elektrọniki. 

(f) Nnwale kwamgbe na ịnwale etu nchekwa si sie ike n’ebe ọghọm dị 

ugbua dị na nke na-abịaabịa. 

(g) Mmelite kwamgbe na mbugo usoro nchekwa dịka a na-achọpụta 

ọghọm ọhụụ. 

 

 

Ngalaba 40 IWU GBASARA MMEBI DATA KEONWE 

 

Okenọọrụ Onyemmebe Data 

1. Ọ bụrụ na onyemmebe data achọpụta na e nwere mmebi data keonwe, ọ garịrị:  

(a) Eme ka onyenchịkwa data mata (maọbụ onyemmebe data were ya n’ọrụ) 

ma kọwaa u  dị mmebi ọ bụ, tinyere, ma ọ bụrụ na ọ ga-ekwe me, ụdị na 

ọnụọgụgụ ndịnwe data na data keonwe o metụtara. 

(b) Zaghachi arịrịọ ọbụla maka ozi nsochianya nke onye were ya n‘ọrụ, iji 

nyere ha aka n’ịrụzu ọrụ ha. 

Okenọọrụ Onyenchịkwa Data  

2. Ọ bụrụ na onyenchịkwa data achọpụta maka mmebi nwere ike ibutere ndị 

mmadụ ọghọm na ikike na nnwereonwe ha, ọ garịrị: 

● Eme ka Kọmishọn mata n’ime 72 awa, ọ bụrụ na ọ ga-ekwe me. 

● Tinye nkọwada dịka; ụdịrị mmebi ọ bụ na, ebe ọ ga-ekwe me, nọmba na ụdị 

data keonwe na ozi ndị o metụtara. 

Ime ka Onyenwe Data Mata 

3. Ọ bụrụ na mmebi ga-ewetara  onyenwe data nnukwu ọghọm, onyenchịkwa data 

garịrị: 

● Eme ka onye(ndị)nwe data mata ozugbo n’asụsụ doro anya ma dị mfe. 

● Nye ndụmọọdụ etu ha ga-esi chekwa onwe ha n’ebe mmerụahụ dị 

● Ọ bụrụ na o siri ike nke ukwuu, maọbụ na ọ gaghị ekwe omume ịkpọtụrụ 

mmadụ niile, onyenchịkwa data nwereike ịgbasa ozi n’ọha n’amamgbasaozi 

ọtụtụ mmadụ na-eji. 

Ihe Mkpọtụrụ Ọbụla Ga-Enwerịrị: 

4. Maọbụ nke Kọmishọn kaọbụ nke onyenwe data, mkpọtụrụ ọbụla garịrị: 

(a) Eweta aha na ụzọ a ga-esi akpọtụrụ mmadụ ebe onyenchịkwa data ga-

enwe ike kọwakwuo ihe mere. 

(b) Kọwaa ntaramaahụhụ ndị nwere ike iso mmebi ya. 

(c) Depụtasịa ihe ndị e merela (maọbụ a chọrọ ime) iji mezie mmebi a ma 

belata mmetụta ya. 

Nlebaanya nke Kọmishọn 

5. Kọmishọn nwereike ịgbasa ozi ọha maka mmebi ma ọ bụrụ na ọ hụ na 

onyenchịkwa data emebeghị nke ọma n’ịkpọtụrụ onyenwe data. 

6. Kọmishọn ga-ebipụtakwa iwu etu onyenchịkwa data ga-esi kpọtụrụ onyenwe 

data n’ụdị ọnọdụ a. 

Etu E Si Achọpụta Ọghọm 

7. Ọ bụrụ na ekpebiwe ma mmebi ọ ga-ebutere onyenwe data ọghọm, 

onyenchịkwa data na Kọmishọn nwereike ibu n’obi: 

(a) Etu usoro onyenchịkwa data si dị ìrè na ka ọchịchị nchekwa ya dị (dịka 

izo nzuzo) 

(b) Ihe ndị ọzọ e mere ka e nwesịrị mmebi 

(c) Ụdịrị, ole, na inwe mmetụta ọsọọsọ data a na-ekwu maka ya. 

Ihe Di  Mkpa Na Ndebe Akwụkwọ Mmem 

8. Ndịnchịkwa data na ndịmmebe data ga-edeberịrị akwụkwọ mmem maka 

mmebi data keonwe niile, Ndị a ga-agụnye: 

● Eziokwu maka mmebi ahụ 

● Mmetụta ya, na 

● Ihe ndì e merela iji mezie ya 

9. A ga-edeberiri akwụkwọ mmem a n’ụdị ga-ekwe Kọmishọn ilebaanya na 

nrubeisi n’agba a. 

Iwepụta Ozi na Nkebi na Nkebi. 

Ọ bụrụ na ọ ga-ekwe iwepụta ozi niile n’otù oge, e nwere ike iwepụta ya n’agba n’agba- 

ma ọ bụrụhaa na enweghi igbu oge. 

 

 

Ngalaba 41 IWU IZIGA DATA KEONWE MBA UFESI 

 

Ọnọdụ Iziga Data Ufesi 

1. Onyenchịkwa data maọbụ onyemmebe data agaghị ezipụ (maọbụ kwe maka 

nzipụ) data keonwe site na Naịjirịa gaa mba ọzọ naanị ma: 

(a) Iwu ekpuchiri onyennata data ahụ, n’okpuru iwu ụlọọrụ, nwere 

nkwekọrịta, usoro akparamaagwa, maọbụ usoro asambodo egosiri nchekwa 

n’uju dịka Iwu a siri dị; maọbụ 

(b) Nzipu ahụ emezuru otù n’ime ọnọdụ e desịpụtara n’Ngalaba 43 n’Iwu a. 

Akwụkwọ Mmem Kemkpatara Mbugharị 

2. Onyenchịkwa data maọbụ onyemmebe data ga-edeturiri akwụkwọ mmem doro 

anya ga-egosi: 

● Mgbakwasịụkwụ maọbụ ihe kpatara iziga data keonwe ufesi 

● Etu obodo maọbụ onye ga-anata ya si tozuo oke na nchekwa (dịka e si 

depụtasịa na ngalaba 42). 

Ime ka  Kọmishọn mata 

3. Kọmishiọn nwereike inye iwu ka Onyenchịkwa data na onyemmebe data: 

● Mee ka Kọmishọn mata usoro a gbasoro wee ziga mba ufesi 

● Kọwaa etu usoro ndị ahụ siri tozuo oke n’ịdị mma (dịka na ngalaba 42). 

Mgbochi Pụrụ Iche Maka Ụfọdụ Ụdịrị Data 

4. Kọmishọn nwere ike iwepụtakwu mgbochi maọbụ ọnọdụ maka iziga ụfọdụ data 

ufesi, nke gbadoroụkwụ na: 

● Inwe mmetụta ọsọọsọ 

●  maọbụ n’ihi ụdịrị data ọ bụ. 

● Ọghọm o nwereike ibutere onyenwe data. 

Ngalaba 42 
ETU A GA-ESI MATA MA NCHEKWA DATA ETOZURU OKE 

N’OBODO ỌZỌGASỊ 

 

Gịnị bụ Nchekwa Zuru Òkè? 

1. E nwere ike ịsị na nchekwa zuru oke ma ọ bụrụ na ọ gbasoro iwu yitere nnọo  ndị 

e mebere n’Iwu a maka imebe data keonwe. 

Etu E Si Anwale Izuoke 

2. Iji kpebie ma obodo ọzọ maọbụ otù na-enye nchekwa  e zuru òkè, a ga-atụle 

ihe ndị a: 

(a) Ma onyenwe data enwere ikike mmanye, ma nwee ike ịchọ 

nlebagharịanya n’ụlọikpe maọbụ n’aka ndịọchịchị ndị ọzọ. 

(b) Ma e nwere nkwekọrịta ziri ezi (akụrụngwa) n’etiti Kọmishọn na ndị ike 

dị n’aka iji hụ maka nchekwa data. 

(c) Ka ndị ike dị n’aka si nwee ikike n’ebe data keonwe dị n’obodo ahụ. 

(d) Ma e nwere iwu nchekwa data siri ike ma na-arụ ọrụ. 

(e) Ma e nwere ndịnlekọta nọọrọ onwe ha ma nwee ike ịmanye nchekwa 

data. 

(f) Nkwụdosiike ndị obodo ahụ n’otù mbaụwa na nsonye ha n’ọtụtụ maọbụ 

òtù obodo. 

Ọrụ Kọmishọn 

3. Kọmishọn ga-ebipụta ntụziaka n’etu a ga-esi enyocha Ízī ēzī site n’iji ihe ndị a: 

4. O nwere ike ikpebi ma obodo, mpaghara obodo, ngalaba ụfọdụ, maọbụ ma 

nkwekọrịta adị mma  maka nchekwa zuru oke. 

5. O nwereike ịkwado ngwaọrụ dịka iwu jikọtara ụlọọrụ, usoro ịkpaagwa, maọbụ 

usoro asambodo ma ọ bụrụ na ha tozuru ogo nchekwa data n’okpuru Iwu a. 

Nkọwa Doroanya Mgbe Enweghi Mkpebi 

6. Ọ bụrụ na Kọmishọn emebeghi mkpebi maka izuoke obodo, okwu a kpọrọ aha, 

maọbụ usoro, nke a apụtaghị na a hụla ya ka nke zuru òkè. 

Mkpebi Gbadoroụkwụ n’Obodo Ọzọ 

7. Kọmishọn nwekwara ike ịgbadoụkwụ na mkpebi zuru òkè obodo ọzọ mere- ma 

ọ bụrụhaa na mkpebi ndị ahụ gbadoroụkwụ na nnwale yiri onwe ha. 

 

 

Ngalaba 43 
MGBE E NWERE IKE IJI KWE NZIGA (MA Ọ BỤRỤGODU NA 

NCHEKWA EZUGHI ÒKÈ) 

 

1. Ọ bụrụ na obodo anaghị enye nchekwa zuru òkè maka data keonwe (dịka e si 

kọwaa na ngalaba 42) Onyenchịkwa  data maọbụ onyemmebe data nwere ike iziga data 

site na Naịjiria gaa obodo ahụ, ma ọ bụ naanị mgbe otù n’ime ọnọdụ ndị a dị: 

(a) Onyenwe data enyela ikike nkwenye --tinyere na o weghachighi ikike 

nkwenye a --- ka a gwachara ya ọghọm so nziga a. 

(b) Nziga a dị mkpa iji mezuo nkwekọrịta dị n’etiti onyenwe data, maọbụ iji 

bido tupu nkwekọrịta amalite. 

i. Nziga a ga-abara onyenwe data uru, na: 

ii. Ọ gaghị ekwe omume inweta ikike nkwenye ha, na 

Ọ bụrụ na a jụrụ, ha gaara ikwe. 

(c) Nziga ahụ dị mkpa maka ọdịmma ọhaobodo 

(d) Nziga ahụ dị mkpa iji wube, gosipụta, maọbụ chekwaa ihe iwu kwuru. 

(f) Nziga ahụ dị mkpa iji chekwaa ọchịchọ mmadụ ma onyenwe data agaghị 

enweike inye nkwado n’ihi ihe a na-ahụ anya maọbụ maka iwu. 

Iwu Ga-Akwadorịrị Ozuzuoke Obodo. 

2. O nweghi iwu nziga data mba ufesi maọbụ òtù, koodu, maọbụ usoro asambodo 

a ga—anabata dịka usoro Naịjiria ziri ezi maka nchewa data maọbụ nke kasị elu ma ọ 

bụrụ na Ndịomeiwu Gọọmenti Etiti akwadoghi ya. 

 

 

Ngalaba 44 IHE A CHỌRỌ MAKA NDEBANYE 

 

Ihe a Chọrọ maka Ndebanye Aha 

1. Ndịnchịkwa data na ndịmmebe data niile dị oke mkpa ga-edebanyereriri 

Kọmishọn  aha: 

● N’ime ọnwa isii Iwu a jiri malite, maọbụ 

● Ozugbo ha tozuru ogo ịbụ ndịnchịkwa data maọbụ ndịmmebe data dị oke 

mkpa 

Ozi Ndị A Ga-Enyeferịrị 

2. Iji debanye aha, ha ga-enyerịrị Kọmishọn  ihe ndị a: 

(a) Aha na akara ebeobibi ha, na aha na akara ebeobibi onyenchịkwa data 

ha. 

(b) Nkọwa ụdịrị data keonwe ha mebere na ọnụọgụgụ ndị nwe data dị 

(c) Ebumnoobi mmebe data 

(d) Ndị ha bù n’obi inye data keonwe (ụdị ndịnnata) 

(e) Aha na akara ebeobibi oyenchịkwa data ọbụla na-arụrụ ha ọrụ 

(f) Obodo ọbụla ha bù n’obi iziga data keonwe kpọmkwem, maọbụ n’ụzọ 

ọzọ. 

(g) Nlebagharịanya n’ọghọm niile, nchekwa, na usoro nchekwa niile ha 

nwere. 

(h) Ihe ọbụla ọzọ Kọmishọn chọrọ inweta. 

A ga-Ekwuputarịrị Mgbanwe 

3. Ọ bụrụ na e nwee nnukwu mgbanwe n’ozi ndị e nyeferela, Onyenchịkwa maọbụ 

onyemmebe data ga-emerịrị ka Kọmishọn mata n’ime ụbọchị 60. 

Akwụkwọ Ndebaaha Ọha 

4. Kọmishọn ga na-ahụ maka ma bipụtakwa aha ndịnchịkwa na ndịmmebe data 

niile dị oke mkpa debanyere aha na websaịtị ha. 

Mwepụ N’akwụkwọ Ndebaaha 

5. E nwere ike iwepụ Onyenchịkwa data maọbụ oyemmebe ma ọ bụrụ na ha emee 

ka Kọmishọn mata na ha enweghịzị ike ịrụ ụdị ọrụ ahụ. 

Ndị e nwereike Ịgụpụ 

6. Kọmishọn nwereike ịgụpụ ụfọdụ ndịnchịkwa data maọbụ ndịmmebe dị mkpa 

n’ihe ndị a chọrọ maka ndebaaha ma ọ bụrụ na o kpebie na ndebaaha abaghị uru 

maọbụ adabaghị n’ọnọdụ ha, 

 

 

Ngalaba 45 ỤGWỌ NA ỤTỤ 

 

Ngalaba45 

Kọmishọn nwereike ihibe ma chọọ ka ndịnchịkwa data maọbụ ndịmmebe data dị oke 

mkpa kwụọ ụgwọ maọbụtụọ ụtụ. 

 

 

Ngalaba 46 MMANYE 

 

Ikike Ide Mkpesa 

1. Onyenwe data kwetara na onyenchịkwa data maọbụ onyemmebe dara iwu a--

-- maọbụ emeghị ihe o kwesiri ime------ nwereike idegara Kọmishọn mkpesa. 

Ọrụ Kọmishọn na Mkpesa 

2. Kọmishọn nwereike inyocha mkpesa ma ọ bụrụ na ọ dịka eziokwu n’abụghị ihe 

éfù maọbụ nke e mere iji kpasuo iwe. 

3. Kọmishọn nwekwara ike ịmalite nnyocha nke ya ma ọ bụrụ na o kweta na e 

nwere ịda iwu maọbụ na e nwere ike inwe, ọbụladị mgbe enweghị mkpesa. 

Ike Mgbe A Nọ Na Nnyocha 

4. Maka nnyocha ọbụla, Kọmishọn nwere ike ịchọ ka mmadụ: 

(a) Bịa nzukọ iji zaa ajụjụ n’onwe ya; 

(b) Weta akwụkwọ, ndekọ mmem, maọbụ akụrụngwa metụtara okwu ahụ 

(naanị ma iwu ọzọ egbochiri  igosi ya); 

(c) Nyefee ederede n’okpuru iyi maọbụ nkwupụta na ozi ndị ọzọ a chọrọ. 

Ikike Inweta Ozi Keigwe 

5. Ọ bụrụ na nnyocha gụnyere dijitalụ maọbụ data ịntaneeti, Kọmishọn nwereike: 

(a) Ịgwa onye ihe metụtara ka o weta ihe, maọbụ 

(b) Nye Kọmishọn ikike ileru ya anya. 

6. Onye ahụ ga-agbarịrị mbọ hụ na data ahụ bụ ihe a na-ahụ anya, ihe a ga-

agụnwu agụ, na n’ụzọ a haziri ahazi, nke a na-ejibe, na n’ụdị a ga-agụnwu ya n’igwe. 

Mkparịtaụka n’aha Ndi Ihe Metụtara 

7. Kọmishọn nwere ike ịkpa agwa ka onyennọchite site n’ịgụpụtagharị: 

(a) Nye Onyenchịkwa data maọbụ onyemmebe n’aha onyemkpesa, maọbụ 

(b) Nye onyemkpesa n’aha Onyenchịkwa data maọbụ onyemmebe. 

Iwube Usoro Mkpesa 

8. Kọmishọn garịrị: 

(a) Ewube ngalaba pụrụ iche iji hụ ma nyochaa mkpesa onyenwe data, ma 

(b) Wube iwu na usoro nlebaanya na mkpesa na nnyocha n’okpuru Iwu ahụ. 

Ngalaba 47 INYE IWU NRUBEISI 

 

Inye Iwu Nrubeisi 

1. Ọ bụrụ na Kọmishọn ekweta na onyenchịkwa data maọbụ onyemmebe data 

adaala iwu, maọbụ nwereike ịda iwu, akụkụ ọbụla nke Iwu a maọbụ iwu ndị na-akwado 

ya, o nwere ike inye Iwu nrubeisi. 

Ihe Iwu Nrubeisi  Nwere Ike Ịgụnye: 

2. Iwu ahụ nwereike inwe ótù maọbụ abụọ n’ihe ndị a: 

(a) Ịdọakanaantị maka akparamagwa maọbụ n’akpaghịagwa dị etu a 

nwereike imebi iwu. 

(b) Ịchọ ka a gbaso ihe ndị e nwere n’Iwu, nke gụnyere imezu arịrịọ onyenwe 

data iji gosi ikike ha. 

(c) Iwu nkwụsị na mgbanarị nke nwereike ịchọ ka ndị ihe metụtara kwụsị 

akparamaagwa dị aṅaa--- dịka imebe data keonwe---nke mebiri iwu. 

Ihe Iwu Ederede Ga-Enweriri 

3. Iwu ọbụla e nyere ga-abụrịrị nke ederede ma kwuo n’ụzọ doro anya: 

(a) Akụkụ Iwu a dara kpọmkwem 

(b) Ihe Onyenchịkwa maọbụ onyemmebe data ga-eme kpọmkwem iji hụ na 

e meziri ya. 

(c) Mgbe akparamaagwa ndị ahụ ga-abịarịrị na njedebe. 

(d) Ncheta na ndị ihe metụtara nwere ikike ịga n’ụlọikpe ka e lebagharịa 

anya n’okpuru Ngalaba 50 nke Iwu ahụ. 

Ngalaba 48 IWU IRUBEISI 

 

Mmanye  Ma E Mesịa Nnyocha 

1. Ọ bụrụ na e mesịa nnyocha n’okpuru ngalaba 46, ọ bụrụ na Kọmishọn achọpụta 

na onyenchịkwa data maọbụ onyemmebe data adaala Iwu a, maọbụ usoro ya, o nwere 

ike: 

(a) Inye iwu mmanye maọbụ daa nha, ma 

(b) Mee ka onye ihe metụtara (ma ọ dị na mkpa) na onyenwe data dere 

mkpesa mata, n’usoro ederede.  

Ihe Iwu Mmanye maọbụ Ntaramaahụhụ Nwereike Ịgụnye 

2. Kọmishọn nwereike ịchọ ka onye dara iwu: 

(a) Mezie nsogbu ahu  (mezie ịda iwu ahụ) 

(b) Kwụọ onyenwe data ụgwọ 

(c) Nyeghachi maọbụ kọwaa maka uru ọbụla o nwetara site n’ịda iwu a. 

(d) Kwụọ nha maọbụ ụgwọ mmezi 

Ntarạmaahuhụ Gbadoroụkwụ n’Ógō 

3. Ọ bụrụ na onye dara iwu a bụ Onyenchịkwa data maọbụ onyemmebe data dị 

oke mkpa, ntaramaahụhụ ya nwere ike ibu ibu nke ukwuu. Maka ndi  ọzọ, naramaahụhụ 

ga-abụ etu e si debe ya. 

4. Ntaramaahụhụ ego bukarịsịrị íbù 

(a) Nke kasị Elu: nke karịrị ₦10, 000, 000 maọbụ 

(b) 2% n’ego niile onye dara iwu nwetara n’afọ gara aga. 

5. Nke Bukarịsịrị Ibu maka Onye ọbụla: 

(a) ₦2,000,000 maọbụ 

(b) 2% n’ego o nwetara n’afọ gara aga. 

Etu Kọmishọn  Si Ekpebi Nha 

6. Mgbe a na-ekpebi maka ntaramaahụhụ maọbụ mmanye, Kọmishọn ga-

elebaanya n’: 

(a) Ọdịdị, ịdị njọ, na oge ịda iwu a jedebere 

(b) Ebumnoobi e ji mebe data 

(c) Ọnụọgụgụ ndịnwe data o metụtara 

(d) Ka mmebi a si jedebe, na ihe onye ahụ mere iji belata ya 

(e) Ma ịda iwu ọ bụ nke a kpacharaanya kaọbụ nlegharaanya 

(f) Etu onye ahụ si nye nkwado mgbe a na-eme nnyocha 

(g) Ụdịrị data keonwe ọ bù. 

Ngalaba 49 ỊDA IWU NA NTARAMAAHỤHỤ 

 

Ịda Iwu So Emeghi Ihe Iwu Kwuru 

1. Onyenchịkwa data maọbụ onyemmebe data na erubeghi isi n’iwu e nyere 

n‘okpuru ngalaba 47 dara iwu. Ọ bụrụ na a ma ya ikpe, ntaramaahụhụ ya nwereike 

ịgụnye: 

(a) Nha, nke nwereike ịbụ: 

i. Ego bukarịsịrị ibu, ma ọ bụrụ na ọ bụ onye dị oke mkpa, maọbụ 

ii. Ego e wepụtara maka onye ọbụla, ma ọ bụrụ onye adịghị oke 

mkpa, maọbụ 

(b) Ịtụ nga ruru otù afọ, maọbụ 

(c) Ma nha ma ịtụ nga. 

 

 

Ngalaba 50 NLEBAGHARỊANYA ỤLỌIKPE 

 

Onye ọbụla obi adịghi  mma n’Iwu Kọmishọn tiri nwereike idegara ụlọikpe akwụkwọ ka 

e lebagharịa ya anya n’ime mkpụrụụbọchị 30 e jiri wepụta Iwu ahụ. 

Ngalaba 51 MMEZI ABỤGHỊ MMAGIDE 

 

Onyenwe data nwere nsogbu, ọghọm, maọbụ mmerụahụ makana Onyenchi  kwa data 

maọbụ onyemmebe data dara iwu nwereike i  gba akwụkwọ maka mmebi n’ụlọikpe 

keobodo iji nweta nkwụghachi ụgwọ. 

 

 

Ngalaba 52 NNYEFE ONWUNWE 

 

N’agbanyeghị ihe ọbụla megidere nke a, ụlọikpe nwereike inye iwu isepụaka megide 

onyenchịkwa data, onyemmebe data maọbụ mmadụ ọbụla, n’usoro Ihe e nwetara na 

Mpụ (Mweghachi na Nlekọta) Iwu. 

Ngalaba 53 IWU OJIJI 

 

Mgbe Ụlọmmepụta maọbụ Ụlọọrụ Dara Iwu 

1. Ọ bụrụ na otù maọbụ ụlọọrụ emee mpụ n’okpuru Iwu a, ma otù ahụ ma ndịisi 

ha ka a  ga-ejide, naani   ma ndịọrụ ahụ a ga-egosi na: 

(a) Mmebi ahụ mere na ha amaghị maka ya maọbụ na ha esoghi na ya, na 

(b) Ha mere ihe ziri ezi iji gbochie ya. 

Uṭa Dịịrị Ndịọrụ Na Ndịozi 

2. Onyenchịkwa data Maọbụ onyemmebe data bụ ya ka ụta dịịrị maka ọdịda 

onyeozi maọbụ onyeọrụ ya, ma ọ bụrụhaa na ihe ndị ahụ metụtara azụmaahịa. 

 




